
      UPA2017/133 

Immikkoortup 133 siullermeerneqarnera: 

Naalakkersuisut 2017-ip qiteqqunnerani nungusaataanngitsumik ivigartortitsinissaq pillugu 

misissuinermik aallartitsinissamut peqquneqarnissaannik Inatsisartut aalajangiiffigisassaattut 

siunnersuut. Misissuinermi neriniarfiusartut nersutaateqarnermut ullumikkut atorneqartartut 

eqqannguaniittullu aallaavigineqassapput, kiisalu nungusaataanngitsumik atuineq innarlinngikkaluarlugu 

neriniarfinni nerisaqarneq qanoq annertutigisoq attanneqarsinnaanersoq pillugu naliliinermik 

imaqassalluni. 

(Namminiilivinnermut, Pinngortitamut, Avatangiisinut Nunalerinermullu Naalakkersuisoq) 

Imminut pilersorneq partii naleqqamiit pingaartitarilluinnakkatta ilagivaat peqqinnartunik 

akuutissartaqanngittunik nerisarnissarput pingaaruteqarmat, soorlu avataaniit eqqussuinerup 

pakkersimanissaa, nunatsinnilu aningaasat kaaviaartinnissaat pingaaruteqartutut isigingatsigu, 

taamaattumik Naalakkersuisut siunnersuutat quttallugu imatut oqaaseqarfigissavarput. 

Imminut pilersornerup iluaqutissartai makkuupput: 

 Nunanut allanut niueqateqarnermut – avataaniit pilersorneqarneq pakkersimaartinneqartarpoq, 

niueqateqarnermilu amigartoornissaraluaq nungunngikkuni annikillisinneqartarluni 

 Qaammaasat misilittakkallu nunatsinniiginnarnissaat qulakkeertarparput 

 Tassanilu aamma suliffissaqartitsineq qulakkeerneqartarluni 

 Avataaniit neqit eqqussat MRSA, Salmonella il. il. ulikkaartut peqqinnasuseqanngittut 

annikinnerulersillugit nammineq tunisassiaatigut peqqinnarnerit tunngavigalugit 

neqissaqarniarnikkut qulakkeerinnissinnaavugut 

Taakkuinnaalluunniit tunngavigalugit inerisaaneq annertusartariaqarparput, soorlu aamma 

ilisimaneqartutuut kujataaniinnaanngitsoq aammali Qeqertarsuarmi Qeqertarsuullu tunuani periarfissat 

misissorneqareernikuusut. Nunarsuarmi qeqertat annersaanni najugaqarpugut atorluaanissatsinnut 

annertuumik periarfissaqarluta, tamannalu tunngavigalugu pilersaarusiortariaqarpugut sinaakkusiorlutalu.  

Taamaattumik siunertaq tapersersorparput, soorlu siorna oqaluusereqarmat aamma taperserlugu 

oqaaseqarnerput innersuussutigalugu ataatsimiititaliamut sussaqartumut aappassaaneertinnagu 

suliarineqarnissaa innersuussutigaarput.  

